
2005EKO UZTAILAREN 4KO GOBERNU BILKURA
========================================

Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:
IZENDAPENAK

============

Salvador Estébanez Eraso, Nafarroako Gobernuaren Madrileko Ordezkaritzako zuzendari nagusi izendaturik
_________________________________________________________________



Nafarroako Gobernuak Salvador Estébanez Eraso izendatu du gaur goizean foru dekretuz Nafarroako Gobernuaren Madrileko Ordezkaritzako zuzendari nagusi, Ricardo de León Egües-en ordez, beronek kargua nahita utzi baitu.


Salvador Estébanez, 50 urtekoa eta Getzen jaioa, Hezkuntza Zientzietan doktorea da Galesko Unibertsitatearen bidez, eta 2003. urtetik Londresen zegoen hango Cervantes Institutuko zuzendari.


Estébanez-ek Leitzan hasi zuen haren ibilbide profesionala Oinarrizko Hezkuntza Orokorreko irakasle gisa (1975-76). Ondotik Gaztelaniazko irakurle joan zen Bretaina Handira (76-77) eta gero Marzaganeko Eskola Nazionalean ikasketa buru urte batez aritu ondoren  Birtaina Handian finkatu zen. Han hainbat lan egin zuen irakasle gisa edo zuzendaritzako karguetan ikastetxe desberdinetan.

Berriz Espanian, 1987-89an Zangozako Batxillergoaren Institutuan lan egin  zuen eta gero Iruñeko “Mixto Tres” Batxillergoaren Institutuan (1989-90). Urte hartan bertan Londresera itzuli zen, eta 1997ra arte hizkuntzalaritza-aholkulari gisa lan egin zuen Espainiako Enbajadako Hezkuntza Kontseilaritzan.


1997-98ko ikasturtean Nafarroara itzuli zen Nafarroako Unibertsitate Publikoko Hizkuntzen Goi Mailako Zentroa zuzentzeko, baina laister itzuli zen berriz Bretaina Handira Cervantes Institutuko zuzendari gisa Manchesterren (1998-2003) eta Londrsen (2003tik aitzina).


Estébenezek hainbat lan zientifiko eta argitalpen (gastelaniaz eta ingelesez) egin ditu hezkuntza, hizkuntza eta kultura arloan.

INGURUMEN, LURRALDEAREN ANTOLAMENDU ETA ETXEBIZITZA DEPARTAMENTUA

==============================================================

Foru Erkidegoan bizitegi-zorua eskuratzeko lehiaketaren deialdia onetsi da
_________________________________________________________________



Nafarroako Gobernuak Foru Erkidegoan bizitegi-zorua eskuratzeko lehiaketaren deialdia onetsi du gaurko bilkuran. Halaber, Gobernuak onetsi du deialdia zuzenduko duen klausula administratiboen plegua.


Lehiaketaren helburua da Nafarroako Gobernuak, edo hari atxikituriko sozietate publikoek, lurzoru nahikoa eskuratzea babesturiko etxebizitzaren politika publikoak epe ertain eta luzean  bermatzeko. Txostenak dioenez, lehiaketa honen bidez eskuratuko den lurzorua Lurzoru Publikoaren Foru Bankuan sartuko da. Jakina denez, Banku hau 2001eko urriaren 29an sortu zen lurren merkatuaren erregulazioan esku hartzeko, ekimen publikoko jardueretarako lurzoru erreserbak egiteko eta planeamenduaren gauzatzea errazteko.

Lehiaketaren eskaintzan onartzen diren lurzoruek honelako sailkapena eduki beharko dute: hiri-zoruak;  etxebizitzak sustatzeko urbanizagarriak; edo ez urbanizagarriak  baina haien kokapen eta ezaugarriengatik birsailkatu litezkeenak, bizitegi erabilpenak eta hauekin bideragarriak diren beste erabilpen osagarriak ezartzeko behar den hirigintza-aprobetxamendua emanez. Prozedura honekin, Gobernuak lurzoru-politika prozesu bat hasten du non objetibotasuna eta gardentasuna faktore nagusiak diren.

Eskaintzek ondoko esparru hauetan sartuak dauden lurzoruak aipatuko dituzte:

a) Nafarroako edozein udalerritako indarreko planeamenduan hiri-lurzorutzat edo urbanizagarritzat jotzen diren lurren barrenen.

b) Iruñerriko Hirigintza Arauen barrenean: 

1- Eskualdeko Hirigintza Arauek proposatutako Hiriarteko Bide Periferikoen Sareak mugatzen ahal duen esparruan guztiz edo partez integratuta dauden lurrak
2- Arestian aipatu esparrutik guztiz  kanpo dauden lurrak, 1.000 metrotik beheitiko ingurunean daudenak, Eskualdeko Hirigintza Arauetan hiri-lurzorutzat edo mistotzat jotzen diren guneetako hiri-lurzoru edo lurzoru urbanizagarriaren kanpoko perimetrotik neurtuta, eta 200 metrotik beheitiko ingurunean, landatartzat jotzen diren guneen kasuan.

c) 3.000 biztanletik gorako gainerako Nafarroako udalerrietan, 1.000 metrotik beherako ingurunean daudenak, hiri-lurzoru edo lurzoru urbanizagarriaren kanpoko perimetrotik neurtuta.

d) Nafarroako gainerako udalerrietan lurzoru ez urbanizagarriak, 200 metrotik beherako ingurunean daudenak, herriko hiri-lurzoru edo lurzoru urbanizagarriaren kanpoko perimetrotik neurtuta.

Lurzoruaren salneurriak ez du gaindituko ondorio-balioa, bideragarri egiten duena hirigintza-jarduera bat non etxebizitza gehienak babestuak inanen diren. Salneurri hori gaur egun metro koadroko 30 euro ingurukoa da.
Gobernuak %3,008an finkatu du korritu tasa 1997an finantza entitateekin sinatutako lankidetza akordioetara bildu diren etxebizitza arloko jarduketa babesgarrietarako maileguetan

_______________________________________________________________


Nafarroako Gobernuak Foru Dekretu bana onetsi ditu gaurko bilkuran, korritu tasa %3,008an finkatzen duena, 1997an finantza entitateekin sinatutako lankidetza akordioetara bildu diren etxebizitza arloko jarduketa babesgarrietarako mailegu kualifikatuetan.


Gogoratuko denez, ekainaren 23ko 167/97 Foru Dekretuak arautu zituen 1997an finantza entitateekin sinatutako lankidetza akordioetara bildu diren etxebizitza arloko jarduketa babesgarrietarako mailegu kualifikatuen baldintzak, eta ezarri zuen aipatu maileguei dagokien urteko korritu tasa eraginkorra  (TAE) urtero berrikusiko zela, 1998ko uztailaren 1etik maileguak amortizatu arte.


Korritu berrikusia bizirik dauden mailegu kualifikatuei aplikatuko zaie eta 2005eko uztailaren 1ean indarra hartuko du. Dekretuak dioenez, ezein kasutan finantza entitateek ez dute aplikatzerik izanen urteko korritu tasa eraginkor handiagorik, errealitatean aplikatzen diren ordainketa epemugen aldizkakotasuna kontutan hartu gabe.
BESTELAKO GAIAK

================



Arestian aipatutakoez landara, Nafarroako Gobern uak ondoko gai hauek ere onetsi ditu gaurko bilkuran:

Osasun Departamentua
· Nafarroako Unibertsitatearekin lankidetza hiztarmen bat sinatzea onetsi da Nafarroako Osasun Ikerkuntzaren Institutua sortzeko

Lehendakaritza, Justizia eta Barne Departamentua

· Foru lege proiektu bat onetsi da Nafarroako administrazio publikoetan ebaluazio eta kalitate politikak arautu eta bultzatzeko

· Nafarroak bat egiten du Bideko Segurtasunaren Europako Gutunarekin

· Segurtasun eta Osasun batzorde eta Birkokatze batzorde propioak izanen dituzte Justizia Administrazioko langile transferituak

· Segurtasun Batzordeko Nafarroako Gobernuaren ordezkariak izendaturik

Herrilan, Garraio eta Komunikazio Departamentua

· 390.000 euroko gastua onetsi da Pirinioko Autobiaren Esa-Herrialdeko muga tartearen eraikuntza-proiektuaren erredakzioa kontratatzeko
· 510.950 euroko gastua onetsi da herrilanetako osasun eta segurtasun aneurriak betetzen direla bermatzeko

· 550.000 euroko inbertsioa onetsirik neguko bidezaintzarako Agoizko eskualdean

Ekonomia eta Ogasun Departamentua

· Gobernuak BEZaren Erregelamendua aldatu du bai eta fakturazio betebeharrak arautzen dituena ere

· Gobernuak lursail baten dohaineko lagapena onetsi du Zangozan, osasun etxea bertan eraikitzeko

· Foru Administrazioak ematen dituen dirulaguntzen datu base informatikoa sortzea onetsi du Gobernuak
Nekazaritza, Abeltzaintza eta Elikadura Departamentua

· 300.000 euroko hainbat urtetarako gastua onetsi da nekazaritza eta abeltzaintzako sektoreko erretiro aurreratuari ematen zaizkion dirulaguntzak finantzatzeko

· 97.323 euroko hainbat urtetarako gastua onetsi da Landatar Garapenerako Zuzendaitza Nagusiaren kableatu egituratuaren sarearen priektua egiteko

Gizarte Ongizate, Kirol eta Gazteri Departamentua

· Cordovillako “Infanta Elena” Zentroaren kudeaketarako ituna egitea onetsi da.
